
JEd. 166. Tillafa

til þingsályktunar um heimild fyrir landsstjórnina til þess að veita styrk til að 
kaupa björgunarbát. '

Frá sjávarútvegsnefnd.

Alþingi ályktar að heimila landsstjórninni að veita sveitarfjelagi, fískifje- 
lagsdeild eða fjelagi einstakra m anna, sem ræðst í að kaupa björgunarbát, alt að 
40 þúsund króna styrk i þessu skyni, þó ekki fram yflr þriðjung kostnaðar.



G r e i n a r g e r ð .

Sjávarútvegsnefnd leyfir sjer að bera upp fyrir háttv. deild fram anritaða 
tillögu, og er reyndar ekki þörf á að gera itarlega grein fyrir henni.

Pað er i augum uppi og sannað orðið af mörgum sorglegum atburðum , 
hversu hinn sívaxandi vjelbátafioli landsins á mikið í húfi, bæði um mannslif 
og annað tjón, hvað sem út af ber, meðan ekkert er að hafst, sem verða má til 
bjargar þegar svo ber undir og koma í veg fyrir slys. Eru nú að opnast augu 
m anna og vakna áhugi fyrir nauðsyninni á því, að á þeim veiðistöðvum, þar 
sem stærstu bátaflotarnir ganga, sjeu til björgunarbátar, er hafa eftirlit með bát- 
unum og sjeu til taks til hjálpar, hve nær sem þarf. Sjálfsagt þykir annarsstaðar, 
t. d. í Noregi, að hafa slíka hjálparbáta, og ekki má lengi dragast úr þessu, að 
svo verði einnig hjer; til þess eru oss mannslífin alt of djTr, auk annars tilfinn- 
anlegs tjóns, sem í þessu efni vofir yfir útveginum.

Af þessum orsökum er þessi tillaga vor fram kornin, að oss þykir sjálf- 
sagt, að Alþingi muni telja sjer Ijúft og skylt að glæða þann áhuga, sem vakn- 
aður er á þessu máli, og þyki brýn nauðsyn á því fyrir þessa atvinnugrein, sem 
orðin er ein af drýgstu framleiðslulindum landsins.

Skal hjer eigi farið fleirum orðum um málið, en í flutningi tillögunnar 
gerð nánari grein fyrir þvi, hvað fyrir oss vakir.

Alþingi, 17. maí 1918.

Karl Einarsson, Kristinn Daníelsson, M. J. Kristjánsson. 
form. skrifari.


